
次韻答歐陽雪舟

三首

作者：藍仁　明

本作品收錄於《藍山集/卷05》

雲出無心鶴自啼，塵埃何用汚人衣。

東將入海從巢父，西上長安愧陸機。

才薄真為時俗忌，年衰猶恨弟兄稀。

南窗一枕松風睡，遮莫人間萬事非。

百年舊隠傍名山，一落塵埃竟不還。

自倚渭流難變濁，誰知獸食不留斑。

松楸漸覺秋風老，澗壑惟餘夜月閒。

慚愧老兄携弱姪，又修茆屋臥雲間。

閉門仲蔚只村居，賣卜君平與世疎。

两地相思常命駕，十年不會費題書。

青山久候幽人履，白屋曾留長者車。

次韻答歐陽雪舟

秋早黄花開較晚，度關紫氣近何如。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

